Tachelhit - Salvation Scriptures

Afsus 2:2 tkkam-ttin ar-ttidum §-ugaras n-ddunit-ad, ar-ttdfarm
lguwwa ywhsnn lli-ithhdn g-ignwan. tga rruh lli-ithkamn gilad §-
gwilli ur-sflidnin s-rbbi.

Matta 6:10 task-id-tgldit-nnk, yili ma-k-irdan §-ddunit gmklli illa g-
ignna.

Luga 22:42 yini: «wa-baba dalbg-ak ig-trit, kkis flla Ikas-ad n-urfufn.
walaynni a-yili ma-trit, urd mad-rig nkki.»

Yuhanna 16:7-9 walaynni lhqq a-rad-awn-inig, yuf-awn ad-ddug. asku
ig-ur-ddig ur-ra-d-srun-yask-waewin, walaynni ig-ddig rad-awn-t-id-
azng. 8 ra-d-yask ntta, ar-issbayyan Ihqq i-mddn f-ddnub lli-skarn,
ula afulki lli-s-irda rbbi, ula lhukm lli-ra-ittut f-ddunit. 9 rad-asn-
issbayyan ma-igan ddnub asku ur-sri-uminn.

2 Timutaws 2:10 mayad a-f-a-kullu-tsbarg, bas ad-tnjamn imzlayn n-
rbbi f-uwdm |-Imasih yasue, kSmn s-Imjd idumn.

Ruma 15:20,21 hati yat-tgawsa kad-rig: ad-tbrrahg s-lhbar ifulkin §-
innag ur-jju-sfldn f-Imasih, asku ur-rig ad-bnnug f-llsas n-kra n-yan
yadni. 21 gmkilli ityaran: «gwilli ur-iruh Ihbar-ns a-ra-t-izr. gwilli ur-
fllas-sfldnin a-ra-t-yissan.»

Irqqasn 2:36,37 way-ayt-rbbi kullukn, iggan-kwn-d a-tissanm mayad.
yasue lli-thgam f-uggjdi, iga-t rbbi d-sidis n-bnadm ig-t d-Imasih-
nng.» 37 llig sfldn mddn i-mayad, ibbi g-tasa-nsn. inin i-btrus d-
irggasn yadni: «way-aytma, ma-ra-nskr?»

lebrin 4:2 asku Ihbar n-usunfu-ad Ili-mi-nsfld, sfldn-as-yad imzwura-
nng walaynni ur-uminn awal lli-mi-sfldn. mayan a-f-ur-zgis-umzn
kra |-Ifaytt.

Irmiyya 24:7 - Matta 22:37 isawl yasug yini-as: ««a-ttirit rbbi sidik zg-
ttmi n-ibf-nnk d-ttmi n-uwl-nnk d-ttmi I-leaql-nnk.»

Irggasn 16:14 tili gisnt yat-tmgart ism-ns lidiyya, tga ullt-tayatira ar-
tzznza ttub azggwag. tga zg-tilli tebadnin rbbi. ihdm siditnng §-uwl-
ns §-tasact-an ayllig tumn s-kullu maylli inna bulus.

Matta 13:14-16 illa gisn gaylli-f-inna rbbi f-imi n-nnabi iSagya inna:
<rad-bahra-tsflidm walaynni ur-ra-tthmm ma-mi-tsfldm. rad-bahra-
ttmnadm walaynni ur-ra-tissanm ma-tmnadm. 15 wrrin mddn-an
igqur ibf-nsn, zzayn imzgan-nsn, qgnnt-walln-nsn. ur-rin ad-zrnt-
walln-nsn ula sfldn imzgan-nsn ula fhmn g-ihf-nsn. ur-rin ad-d-sri-
wrrin a-tn-jjujjig.» 16 imma kunni, timbarkiyin ad-gant-walln-nnun



asku ar-zrrant. imbarkin ad-gan imzgan-nnun asku ar-sflidn.

ISagya 6:9,10 - Irggasn 28:27 wrrin mddn-an igqur ibf-nsn, zzayn
imzgan-nsn, qgnnt-walln-nsn. ur-rint ad-zrnt-walln-nsn ula sfldn
imzgan-nsn ula fhmn g-iguyya-nsn. ur-rin ad-d-sri-wrrin a-tn-jjujjig.»

Marqus 4:11,12 yini-asn yasue: «kunni ityawfka-yawn a-tissanm f-
tgldit n-rbbi ma-intin f-mddn yadni. imma gwin n-brra rad-asn-kullu-
ityawnna s-Imeni. 12 gmklli ityaran <rad-bahra-tmnadn walaynni ur-
rad-issann mad-mnadn. rad-bahra-sflidn walaynni ur-rad-fhmn ma-
mi-sfldn. ur-rin a-d-sri-wrrin a-fllasn-ssitti§ ddnub-nsn.»»

Yuhanna 12:39,40 mayad a-f-ur-zdarn ad-amnn, asSku inna-dag
iSagya: 40 «rbbi issbukd alln-nsn issigar ihf-nsn, a-ur-zrnt-walln-
nsn ula ifhm ihf-nsn ula wrrin-d sri a-tn-jjujjig.»

Ruma 11:7,8 dakudan ur-ifki i-ayt-rbbi maylli ttirin, walaynni ifka-t i-
willi zg-gisn izli. wrrin wiyyad igqur ibf-nsn 8 gmklli fllasn ityaran:
«sul s-gassad ar-isshrussi rbbi ul-nsn, irar alln-nsn ur-sul-a-
ttisfiwnt, irar imzgan-nsn ur-sul-a-sflidn.»

2 Tasaluniki 2:10,11 s-kullu kra igan IhwSant a-s-ra-ijllu gwilli llanin g-
ugaras I-lhalak agwin ad-irin lhgqg njmn. 11 f-mayan a-f-a-yasn-
itzayad rbbi ayllig jlan s-uggwar amnn tikrkas-an.

Matta 13:18-23 «gmkad a-tga Imena n-ufllah. 19 amud lli-idrm §-
udgaras, iga ntta zund yan isfldn i-wawal n-tgldit n-ignna ur-t-ifhim.
yask-id iblis ikkis-as awal lli-illan g-ihf-ns. 20 imma amud lli-idrn g-
gr izran, iga ntta zund yan isfldn i-wawal yamz-t hayna ifrh srs, 21
walaynni ur-ik§im-wawal-an s-uwl-ns. igama gir kra n-uwssan ard
tili tassast ngd tarfufnt f-ssibt n-wawal s-iknuki. 22 imma amud lli-
idrn g-uzggwar, iga ntta zund yan isfldn i-wawal, walaynni idda yasi
tigufiwin n-ddunit ilhu s-wayda. gayan a-iSSqajjin awal ayllig ur-d-
yiwi ssabt. 23 walaynni amud lli-idrn g-wakal ifulkin, iga ntta zund
yan isfldn i-wawal ifhm-t, ifk ssabt. ra-yili ma-ifkan miyya, yili ma-
ifkan sdis id-mraw, yili ma-ifkan krad id-mraw.»

2 Kurintus 3:15,16 wahha da-agran $8re n-musa, sul igama-usddul-an
f-leaqgl-nsn, 16 walaynni yan yumnn s-siditnng ityattay-fllas-usddul.

HuSae 11:3-7 - Matta 11:28-30 askad-d sri, a-kullu willi kkatnin
tammara asin tazayt iSqan, ssunfug-awn. 29 gat-n fllawn ihlasn-inu
ar-zgigi-tttmadm, asku ihnna-uwl-inu iemmr s-ssbr, tafm gigi
asunfu i-ihf-nnun. 30 hati rhan ihlasn-inu, ifssus-usitti lli-rad-flawn-
srsg.»

Irggasn 26:18 ra-k-azng a-trzmt alln-nsn, trart-tn-d zg-tillas s-tifawt,
ula zg-lguwwa n-Sitan s-rbbi, bas a-fllasn-ittin ddnub-nsn, wrrin
ttafn tagamt §-gr gwilli zlig ad-gn winu f-ssibt n-mad-sri-umnn.»



2 Timutaws 2:24-26 iqgan-d ahddam n-siditnng a-ur-itzi. illa fllas a-
itfulki d-kullu mddn, yissan mamnk a-tn-isslmad ar-itsbar i-kullu
ma-isqan. 25 s-lhnant a-s-ra-imala lhqq i-winna-t-daddnin, irju-n §-
rbbi ad-asn-irar ad-fln kullu ma-ywhsnn wrrin issann Ihqq, 26 njmn
s-Imequl zg-tzqqurt n-iblis lli-tn-igwin bas ad-skarn ma-ira.

Anurzm 3:17-19 ha-kiyi ar-ttinit «labas gigi. iggut dari Ihir. ur-htajjag
yat.» walaynni ur-akkw-tssint mamnk a-tdeft thrst tzldt tbukdt
tqamat bla timisit. 18 rad-ak-inig yuf-ak a-zg-dari-tsgt urg lli-isfan s-
leafit f-a-dark-nnit-yili Ihir. tsgt zg-dari ula timlsa tumlilin f-a-tlst tdlt
leib n-ddat-nnk. tsgt zg-dari ula asafar i-walln-nnk f-a-tisfiwt. 19
winna dari €zzanin ar-tn-tzi§g ar-tn-trbbag. awi-tt g-ihf-nnk gilad,
twrrid-d zg-ddnub-nnk.

2 Kurintus 7:10 a8ku yan mi tiyyr iswangm §-rbbi, hati ra-ifl iskkirn-ns
whSnnin injm. ur-ra-ti-tigvraz f-mayan. imma yan mi tiyyr iswangm
g-ddunit, ur-rad-as-d-yawi mayan abla Imut.

1 Kings 18:37 - God turned heart back to God

2 Kurintus 4:4 ntni ur-uminn asku iblis lli-ihkamn ddunit-ad issbukd
leagl-nsn a-ur-zrn tifawt |-Ilhbar I-Imjd I-lmasih lli-igan ssurt n-rbbi.

Luga 8:11-15 «gmkad a-tga Imena-yad. amud iga awal n-rbbi. 12
gwalli idrn g-ugaras iga zund mddn lli-sfldnin i-wawal yask-id iblis
ikkis awal zg-ihf-nsn bas a-ur-amnn njmn. 13 imma gwalli idrn §-
isli iga zund mddn lli-sfldnin i-wawal frhn srs walaynni ur-ik8im-
wawal-an s-uwl-nsn. amnn gir kra n-uwssan ard tili tassast s-
knukin. 14 imma gwalli idrn g-uzggwar iga zund mddn lli-sfldnin i-
wawal, ddun ilmma asin tigufiwin n-ddunit-ad Ihun s-wayda rSqgn s-
tgawsiwin yadni. gayan a-isSqgajjin awal ayllig ur-d-yiwi ssabt. 15
walaynni gwalli idrn g-wakal ifulkin iga zund mddn lli-sfldnin i-
wawal n-rbbi amzn-t s-nniyt n-uwl-nsn igusn, ar-srs-skarn bla-da-
trmayn, fkn ssabt-nsn.

Irggasn 15:11 uhu, numn izd lhnant n-siditnng yasue a-s-nnjm, d-
gmkad a-s-rad-njmn ula ntni.»

Ruma 8:13 ig-a-tskarm s-ma-tra ddat, rad-awn-tili Imut. walaynni ig-a-
tnggam iskkirn n-ddat s-thkimt n-rruh, rad-awn-tili tudrt.

